
 Nalunaitkutikhanik taaktiliqinirnit taaktivit munaqhivinillu, ilaliutigialik ublungani ubluqhiutiminillu.

 Naunairutinit atuqtakhainit pigiaqaqtatit taaktivit munaqhininilluniit (iksuliiqhiniq aahit titiqqaininit).

 Taiguarlutit sainirlugillu tingmidjutikhat angirutainit unalu aaniartunut Maliktakhautainit.

 Adjiliurlugit haffumingat nalunaitkutait apiriluginluniit taaktivit munaqhivit haffumingat: Tuavirnaaqtukkut 
Upinnaqtut Inuqarviit Tingmidjutigut Naunaiyautit – tingmidjutigut naunaitkutaq

 Pigiaqhimalugit ikayuqtit, nutaqqat ilainillu ilautquigungni angiqtauyariikhimayukhat tingminahuartinnagit. 
Uqaqatigilugu taaktivit munaqhinunullu. Angiqtauhimagumi ikayuqtikhamik, taakti munaqhiviluniit 
ikayuriaqaqtaatit kinaliqaak ihuaqtumik ikayuqtiukhamik.

  Taamna ikayuqtivit ilihimattiartukhauyuq aarniarnigut.

 Maningnit nakharlutit niqikhautikhanit, niqivalungnit hunanikluniit parnautikhanit havautikhaniniluniit, 
hunanik amiakkut akikhainit tingminahuarniruvit.

  Parnautihimalutit hunanik havautiturniruvit.

 Inuqarvingmiingitkuvit, atia, turaarvinga nalunaitkutaa, hivayautingalu humiinnahuaqtutit ilavit uumingalu 
tingmidjutiliuqhimayut munaqhiqarvingmit.

 Inuqarvingmiingitkuvit manikhamik nakharlutit akiliakhait niqikhatit hiniktarvik akikhangillu hivuani 
akiliakhautikhangit.


